
9 Seruice de chiualer

Tenir per service chivaler est a tenir hom-
age fealtie, & escuage & treit a luy garde
mariage & reliefe.

Et nota que seruice de Chivaler est
seruice de terre ou de tenementes pur
armes port en guerre en defence de
Royalme. Et doit garde & mariage, per la
reason que nul est able ne de power & ne
poit auer conusaunce darmes porter
auaunt que il soit dage de xxj ans. Et
pour taunt que le seignour ne perdera ceo,
que de droit il doit auer & que la power de
la royalm de ryen ne soit en feeble: La ley
voet per cause de son tender age que le
seigniour luy auera en sa garde tanque al
plein age de luy cestassauoir xxj. ans.

9 Graunde seriantie

2 Tenir per graunde Serieantye, est
sicome vn home tyent certeyne terres ou
tenementes de Roy daler oue luy en son
host, ou de porter son banner oue luy en
ses guerre ou amesner son hoste, ou tyel
semblable, & a ceo appent garde maryage
& relyefe, sicome il appiert en la treatise d
gardes & relyefe enter lestatute 28

Edwardi primi.

9 Petit seriantie

3 Tenir per petit serieauntye est sicome

un home tient de roy terres ou
tenementes, rendaunt a luy vn cottel un

escue, un sete, un arc sauns corde, ou

auter seruice semblables, a la volunt le
primer feoffour™. Et la nappent, garde,
mariage ne reliefe.

Et Nota que home ne puit tenir y
graunde seriantie, ne per petit seriantie, si
non del Roy
*(come il appiert en magna carta capitulo.

XXVi.)
9 Escuage

4 Tener per escuage est a tener per
seruice de chiualer, Et il appent garde,
mariage, & reliefe.

Et nota que home ne puit tener per
escuage, sinon que il teygne per homage,
pur ceo que escuage de common droit
treyt a luy homage come il fuit ajudge in
Termino H 21. E. 3 ca. 42. fol. 52.
Auowrye 115.

Et nota que escuage est vn certeine
summe de argent, & doit estre leuy per le
seygnor de son tenant solonques le
quantitie de son tenure quant le escuage
courge per tout Engleterre. Et ordeyne est
per tout le counsell Denglettere, quant
chescun tenaunt donera a son seignour, &
ceo est properment pur sustener la guerre
per enter Englettere & ceux de Escoce ou
de Galeys, & non pas perenter auters
terres, pur ceo que les auauntdites terres
serront de droit appendant a la royalme
Denglettere.

I Homage auncestrel

5 Tener per homage auncestrel est lou ieo
& mon auncestours ont tenus de vous
vostre Auncestours de temps dount
memorye ne courage, oer homage, fealty,
& certaine rent.. Et nest pas a tener per
service de chiualer, & la nappent garde,

mariage, ne reliefe.

Et nota que homage poit estre dit in

deux manners. cestassauoir, homage
auncestrel, & homage de fait.

Homage auncestrel est la ou vous &
vostre auncestous ount tenus de moy et
mes auncestes puis le temps de non mem-
ory, per homage, fealtye, & certain rent.
.Homage de fait est la ou ieo enfeoffe vous
meimes a tener de moy per homage &
rent, & entant que cest homage commence
per mon fait. il est homage de fait.

Et nota que homage auncestrel treyt a
luy voucher, cest assauoir garranty del

auncestors, mes non pas homage de fait

9 Curtesy of England

6 Tener per la Courtesye de Anglyterre
est la ou un home prent femme enheritrix,
et ount issue fits ou file, et la feme deuy
soit la issue morte on en vie, le baron
tyendra cest terre a terme de son vye per
la Courtesye de Anglyterre, et per le ley.
Et en cest cas le fee et le droit remaine en
le person celuy de que il tyent: et pur
ceo cest tenaunt ne puyt aliene en fee, ne
a terme d’autre vye, Et sil face byen lyst a

celuy en le revercion dentre.

9 Fee simple

7 Tener in fee simple est a tener a ascu
home ou feme, a luy et a ses heires et a
ses assignes pur touts jours.

9 Frank tenure

8 Tener en franke tenure est a tener a
terme de sa vye de mesne, ou terme de
auter vye, Et en ces case le fee et le droit
remaynt en la person celuy de que il tient.
Et pur ceo cel tenaunt ne puyt pas alien en
fee ne term de vie: Et Sil face , byen lyst
a celuy in quel le fee et le droyt demourt,
denter.

1 Dower

Tenire en dower est lou, lou home inherite
prent femme & deuye, lheire entra &
endowera la femme de la tierce part de
tout ceo que fuit a son baron en sa vie, en
fee simple ou fee tayle, & el tyendra cels
terres pur terme de sa vie come son

franktenement

9 terme dans

10 Tener a terme dans nest forsque
chattell en effecte, car nul action est

mayntenable enuers le termor ququnt a

recouerer de franketenement, quar nul
franketenement

est a lui. Lease a terme dans est chattell
reall. lauer chattell est personall, & toutes
bien mouables sont chattelles personals.

9 Morgage

11 Tenir en morgage: est a tenir a certe
terme sur condition, que sit le lessour pay
a taunts deniers a tiel tour, que il put
enter, & Sinon que Lauter est fee simple
ou fee tahle, ou franktenement. Et en
chescun case lou terres ou tenements son
ones a home a certeyne terme sur
condicion de part de lessour pur faire le
lessee auoyr plus longe temps ou terme, si
lauter ne face sicome la condicion est, les
terres & tenementes tanque le iour que la
condicyon serroyt fait, sount enus in mort-

gage, quasi mortgage.

Et nota que si terre soyt lesse a un
homen morgage en fee simple, ou in fee
tail sur condicion, que si le primer lessour
come deuaunt est dyt, pay tiel iour, que il
puit enter, & sinon que le lessee eyt
mesme lestate en les terres, que le lessour
luy graunt adeprimes. Et si deuaunt le iour
assibne, le lessee soyt disseysie, il auera
assise de Nouel disseisin. Et en case que
que si le lessee prent feme & deuie seisi
deuant le jour assygne, sa femme serra

endowe.

Et nota que si le lessour apres le mort
de lessee ne pay les deniers a le iour
assesse adonque la feme tyendra sa dower,
& lyssue son heritage. Et en cas que
lessour a le iour assesse paya les denyers
a hrire de le lesse, donques il puit ouster
le femme, & le heire auxy de tout le terre
prymerment lesse.

Et si yne home done terres a vn auter
en le taile, rendant aluy certein rent per
an, & un enter pur default de payment, le
donee prent femme & deuye seysie, la
femme serra endowe. Et en case que apres
le rent soit aderere, le donour puit enter &
ousta le feme & lheire auxy.

Et nota que si terres a un hom en
Morgage en fee sur certeine condicions, le
lesse alyen, le lessour serra charge de
paier les deniers al alienee, & non pas a
son feofee, com il est dit (17 Ass, z).

9 Burgage

12 Tenir en Burgage est tenir sicome les
burgoys teignet de roy ou de autre
seignour terres ou tenements rendaunt a
luy un certeyn rent per an. outrement la
ou un autre home que burgoys tient
dascun seignour terres ou tenements en
burgage rendaunt a luy un certeyn rent per
an.

9 Socage

13 Tenir en Socage: est a tenir dascun
seigniour terres ou tenements rendat a luy
vn certein rent per an pur touts maners
des seruices.

Et nota que tenir per socage nest pas
tenir per seruice de chiualer ne la appent
garde, mariage, ne relief, mes ils
doubleront vn soits lour rent apres le mort
lour ancestor, solonque ceo que soleynt
paier a lour seignoir. Et ils ne serrount
ouster measure greeues, come il appiert

en treatise de Gardes & de reliefes.

Et nota que socage puit estre dit en troy
maners. s. Socage en fraunk tenur, Socage
ancient tenur: Socage de basse tenur.
Socage en fraunk tenur a tenir
franchement per certeyn rent pur toutes
manners des seruices: come devaunt est
dit, Et de ceo le procheine amy auera le
garde a que lheritage ne purra mye
descender, tanque al age de xiiiians
Cetassauoir si lheritage veigne per le part
pierreceux de parte la mere aueront le

garde: et econtra

Et nota que si gardein en socage fait
waste il ne serra mye epeche de waste.
mes rendra accompte al heire quant il
viendra al pleine age de xxi ans. Et voies
le statut de marlbridge capitulo 17 pur
ce matier.

Socage de anxien tenure est tenir en
anxient demesne ou null briefs court

solsque le petite briefe de Droit close, que

est appelle Secundum consurtudinem

manerii, (& Monstrauerunt pur cux
dyscharger quaunt lour seignoiour eux
distraine pur faire ne duissent. Et cest
briefe de Monstrauerunt doit estre port
enuers lour seigniour, & ceux tenants
teygnent touts per vn certeine seruice. Et
ils sont franktenants de auncient de-
mesne)

Socage de basse tenur est, lou home
tient en auncient demesne, que ne puit
auer le Monstrauerunt & pur ceo ils est
appel le base Tenure

9 Fee ferme

Tenir en fee ferme. est a tenir en fee
simple redaut a le seignour le value ou la
moyte ou al meins le iiij part per an., & ne
doyt auter chose faire, mes sicome est
conteignant en le feffement, & il que tient
en fee ferme, doit faire fealtie & nient
reliefe.

I Franke fee

15 Tenir en franke fee: est a tenir en fee
simple terre pledable a la comine ley.

9 Base fee

16 Tenir en fee base: est a tenir a la

volunte le seignour.
9 Villenage

17 Tenir en pure vilenage est a ffaire tout
ceo que le seignour luy voet commaunder.
La diffinicion de vilenage est: Villein de
sank & de tenure. Et il est de que son
seignour prent redemption de sa file
marier ou soy mesmes enfranchise. Et cet
que le seignour puit ouster des terres ou
tenementes a sa volunte, & auxy de touts
ses bien & hateux.

Et nota que Sokman nest pas pure
vileyn ne vileyn ne doit pas donere garde
mariage ne reliefs ne faire autres seruices
reals.

Et nota que tenur en vilenage ne ferra
null fraunk home vileyn sil ne sit contenu
puis le temps de noun momorie. Ne vileyn
terre ne fera fraunk home vilryn. Ne frank
terre ne fera vileyn frank: sinoun que le
tenaunt soit continue fraunchement puis le
temps de noun memorie. Mes vileyn ferra
frank terre vileyn per seisin ou ou per

claim son seignor.

Et nota que si vileyn purchase certeyn
terre et prent femme et aliene et devie
devaunt le claym ou seisin de son
seignour: la femme serra endowe.

Et nota que en cet cas que le seignour
porte precipe quod reddat enuers laliene
[son villeyn] le quel vouche a garrante le
issue le vileyn qui est vileyn a la seignour
il auera la vouche. Et per protestacion le

seignour puit sauer (que non obstaunt que

il plede un vileyn) uncore son vileyn ne
sera mye enfranchise.

Et nota que bastards ne serra iammes a
iugge vileyn vileyn si non per conisaunce
de court. de recorde.

Et nota que si dette soit due per vn
seignior a un fraunk home et il face ij
homes ses executours les queux sount
vileins al dit seigour & devie les vileins
aueront actyon de dette enuers lun
seigniour, nient obstant que il pled
ouesque eux. Et sil face protestation ils ne
ferrount pur taunt enfranchie, pur ceo que
ils sount a recouere le dette auauntdit al
use dun auter person. cest assouoir al use
lour testatour & nyent al use de mesne. Et
si le tenaunt en dower eyt vne vilayne le
quel purchse certaine terre en fee & puis
le tenaunt endower entre, il auera la terre
aluy & a ses heires a touts jours & mesme
le ley est de tenaunt a term dans une

villeine.

Et nota que le seigneor poit robber son
villen naufrer & chastiser a sa volunte,
salue que il ne puit luy maime, car donques
il auera appell de mahim enuers luy.

Et nota que villeine poit auer iii actions
enuers sa seigniour, cestascauoire appeale
de mort son auncester, appel de rape fait
sa feme & appel de maihime.

Et nota: si ij perceners port briefe de
neiftye & lun de eux soit non suite, le
nonsuit de luy serra adiuge la nounsuit de
ambydeux, issint que si le nounsuite soit

apres apparance, ils serront oustes de cest
asction a touts ioures car la ley est tiel in
fauorem libertatis.

Et nota que en brief de Nativo habendo il
couyent que le seignyour monstre coment
il adueigna priue de sanke a celuy villeine
de que il est seigniour &c. Et sil ne nul de
ses auncestours ne soyt seisye de nul de
son sanke, il ne gainera per son action si le
villeyn nad pas son conus en court de re-
cord que precorn luy estre son villeyn

Et nota que en brief de Noifte ne
purront ce myse plusours neif que deux
taunt solement. et hoc introductum suit
prius in odium seruitutis. Mes en brief de
liberate probanda purrunt estre mys taunts
neifs come le pleyntif voudra.

Et nota que si le neif de seigneor soit
sue en anxient demesne de roy ou autre
villein priuilegie, deins lan & iour, le
seignior poit luy seiser, & sil demurt en la
dit ville ou lyeu fraunchise par vne an & un
iour sans le seisin de son seigniour. il nad
my power de luy seiser en apres, sil ne va

en estraye dehors le suisdit fraunchise.

9 Taile

18 Tener en le taile, est lou home tient
certeine terres ou tenements a luy & ses
heires de son corps engendres.

Et nota que si la terre soit done a vn
home & a ses heires males, et il ad issu

male, il ad fee simple, & ceo suit aiuge en
le Parliament nostre seigniour le Roy. Mes
lou terres ou tenementes sont done a vn
home & a ses heires males de son corps
engendres, il ad fee taile, & Issue femail
ne serra my inherite, vt paret Anno 14.
Edwardi 3. en vn Assise. 18. Ed3. 45.

9 Taile apres possibility

19 Tener en le taile apres possibilitie
dissue extinct est lou terre est done a vn
home & sa feme, & a les heires de lour
deux corps engendres, lun de eux suruiue
lauter sans issue enter eux issuant, il
tiendra sa terre a term de sa vie demesne,
come tenaunt en le taile apres possibilitie
dissue extinct. Et non obstant que il face
wast, il ne serra iammays empeche de cel

wast.

Et nota sil alyen, celuy en la revercion
ne auera briefe dentr in consimili casu.
Mes il puit entrer, & son entre est
congeable, per Robert Thorpe chiefe
lustice. 28. Ed3. 96. & 49. Ed3. 25.

9 Frank mariage

20 Tener en frankmgariage est a tener en
le second tail limyt en lestatute de
westminster ij. cap. I. Et le feoffour
quytera le feofee de toutes manner de
seruyces tanque le quart degree soyt
passe, & le feoffour ferra toutes les

seruice & suites durant la dit terme. Et

92(744) HELAE 69%45

AL, FAUTHME LS R D,
IS DT E 72 A EEDHES TH R
ENF2ZETHB, LALLM RAaH
W BT LW DOTPREEMBAICG 2 S
NaB%4, T K7 —F3#14EOKA
B3 CHA & 207 X 91, A PR
THEEZFD, RO TE v
Z &l B, {18. Ed3. 451

T R A S 152 D R il e 1

R B = S T BV R S BR A TR
bz, LS LHELWOFE, =
L CHESE AN D B flkh & 2 F 7z e A
BTG Z 6N, WEO—AD, HED
BlcEEFNMTr v FIC, io—
NE D) EAEELIGET, M, Rk
FERETEH AR O L LT, A
EEMTHMAERAET LI ERD, ZL
T, WAAFESRIRE TR o7z LTD,
WXL TEOARBRESIAIC & - THS
ENAH T LT RV
5 MM Bl LA, SRS
72 BARIT MR E I & B AR % L
LAV, LA L, I3 ATTEET,
WD AEEFTH D, HIN=F -V —
TEREEHFHEANEICL 5, {28, Ed3.
96. & 49. Ed3. 25

1 EHRESHEA

HHEBEEETRET 5 L) 2 i,
TrA NIV AYETERE 1 ETHRE
ENTFEHORMICE > THRAET S 2
ETHi, LT, HiEEAN, HiEs
MNZAHUBEL T THOW LR DZE
HERBL, 2L CHEEAD EROM
WOETORMEPMER & 2R3 2

(201942 1)



puis les heires le feoffee le ferrount, pur
ceo que le priuite de sanke est passe. Et
sil soit distreine pur seruice, il auera briefe
de mesne enuers luy supposaunt que il
tyent les terres de luy, mes il nauera pas le
fore iugement sil ne soyt en auauntage de
ses issues.

Et nota que apres le quart degree soyt
pas il serra attendant des tauntes des
seruyes a le donour est attendunt al
seignyour paramount. Et sil face felonye
pur quoy il est attaynt, le Roy auera sa
terre pur terme de sa vye naturall. Et
apres sa mort, son issue ferront inherite
come per force de la tayle. Et en cet case,
nul auera sa terre per voye deescheste,
nyent puis que en auter tayle. Et en case
que le tenaunt devie sauns heire son corps
engenders, la terre reuertere a le donour
come ferroit en le common tayle. Et si
home lessa sa terre a vn auter en franke
maryage, rendaunt a luy un certaune rent
per an, il tyendra cest terre en le common
taile, & nient en franke maryage, car per le
rent reserue, ceux parolx (in liber
matrigium) sont tout oustrement voydes,
issynt que la tenure serra entensus
solonque la tenure en le common taile.

Et nota que le done en franke maryage
ad condicyon annexe a luy non obstant que
il nest pas expressment declare en la
chareter del done, vt patet per Statutum

Westminst. ij. cap. I de Donis
condicionalibus.

Et nota que home ne donera pas terres
ou tenements en frank mariage, forsque
lou le feme est priuie de sanke a le donor.
Car autrement naueroyt home ne feme
ascun estate per tiel feoffement forsque a

terme de vie.

9 Frankalmoigne

21 Tener en franke almoigne est a tener
terres ou tenementes pur Dieu seruer &
asint Esglise dower sans faire ascun auter
maner de seruice.

Et nota qye cest case, le donour est
mesne, & luy doit acquyter frankement
enuers le chiefe seignour, & auxi ceux ruw
teignent en frankalmoigne ne ferroyent
fealtie, mes

ceux que teignont en

frankmariage, ferront fealtie.

i Elegit

22 Tener per Elegit est lou home ad re-
couer det ou damage per briefe deuer un
autre, ou per conusaunce ou in auter man-
ner, il auera deyns le an deuers luy un
brief Elegit,
executyon del moyte de toutes ses terres

iudiciall nosme dauer
& chattels (excepte beofes, & affers a sa
carues) tanque le det ou les damages
soyent oustrement leues ou peyes a luy, &

duraunt cest terme il est tenant per Elegit.

Et nota silsoyt ouste deins le terme il
auera assise de nouel disseisin, & apres vn

redisseisin si besoigne soit, & cest done
per lestatute de Westminster 2. cap.18, &
auxy per equitye de mesme lestatute celuy
que ad son estate sil soit ouste auera
assise & redisseysin si besoigne soit. Et
auxy sil face ses executours & deuye, &
ses executours entrount & puis soyent
oustes, ils aueront per lequitie des mesme
lestatute actyon come luy mesme suisdit,
mes sil soyt ouste & puis face ses
executours & deuye, ses executours
purront entrer & sils soyent estoppes de
lour entre ils aueront vn brief de trespas
sur lour matter & cas.

Et nota sil face waste en tout la terre, ou

en parcell, lauter auera enuers luy
maintenaunt un briefe ITudicial hors de la
primer record nosme venire facias ad
computandum, per force de quel serra
enquyse sil ad leue toutes les denyers,
donques sera enquise a quaunt le waste
amount, Et si le wast amount sinon a
parcell, donques tauntes des denyers que
le wast amount serra abridge de les
suisudit s denyers queux fueront estre
leyes.Mais sil ad fait plus waste que le
auauntdit summe dargent que fuit a estre
leue lauter ferra

amount, dyscharge

mayntenaunt des touts les denyers
suisdytes & recouera sa terre. Et pur la
superfluitie de waste fayt ouster ceo que
amount a le dist summe il recouera ses

dammages singles, & mesme ley est de

ses executours, & ausy de cestuy que ad
son estate, & nota sil alien en fee, ou a
term de vye, ou en tayle, tout la terreou
parcel de la terre que il tient per Elegit, si
le alienation soit fait deins le term ou
apres, cestuy que ad droit auera vers luy
vne assise de nouel disseisin. Et coueint
que ils soient mise en le lassise ambideux,
auxybien le alienee come le alienor, & non
obstaunte que laliene devy maintenaunt
vncore cestuy que ad droit auera vers
laliene sole assise come sil estre son sim-
ple tenaunt a terme de ans, Et ceo est per
lequity del statute de Westminster 2
capitulo 25. pur ceo que il nad sinonchatell
en effecte & mesme le ley est de ses
executiours & de cestuy que ad son estate

come est suisdit.

Et nota que en elegit si le viscount

retourne que il auoit riens iour de
recognizaunce fayt, mes que il purchse
terre puis le temps, adonque la partye
plaintife auera nouel brief de auer execu-
tion de ceo, mesme le ley est de une
estatute marchaunt.

Et nota que apres le fiere facyas vne
home puit auer le Elegit, mes non econtra,
entaunt que le Elegyt est de plus haut na-

ture quele Fiery facyas.

Et nota que si home recouer per briefe
de dett, & sue vne fiery facias & le vis-
count retourne que le partye nad ryens
dont il puit faire gree a la party, donques le

pleyntife auera vn Elegit ou vn capias sicut
alias & plures. Et si le vycount retourne a
le capias mytto vobis corpus & il nad ryens
dount il puit fayre gree a la partye, il serra
maunde al gayle de Fleete, & illonque
demourra tanque il ad fait gree al partye,
& si le vycount retourne non est inuentus,
adonque issera lexigent enuers luy.

Et nota que en briefe dette port deuers
person de saynt Esglise que nad ryen de
lay fee, Et le vicount retourne que il nad
ryens per que il puit estre summons
adonques surra le pleyntife briefe al
evesque que il face vener son clerke &
Leuesque luy serra vener per sequestra-
tion del Esglise, Et nota que si home porte
briefe de dette & recouer, & face ses ex-
ecutors & deuie, ils aueront execution non
obstaunt que il soyt deins lan per vn fieri
facias.

§ Statute merchant

23 Tener per Statute merchaunt est lou
home conust a paier certaine deniers a vun
auter a certayne iour deuaunt le maire,
bailye, ou auter gardeine de ascun ville que
ad poyar de faire execution de mesme
lestatute, & si le oblgee ne paya le dette a
le iour asses & rieen de ses biens, terres,
ou tenements ne purront estre trouse
deins le garde le maire ou gardeine
auauntdyt, mes en auters lyeus dehors,
suera le

donques le  reconisee

recognisaunce & obligation oue vn certifi-

cation al chauncerye de south le seale le
Roy, & il auera hors de la chauncerie vn
capias al vicount de quel countye il est de
luy apprender & metter en prison sil ne
soyt clerke, tanque il ad fair gree de la
dette. Et vn quarter de lan apres ceo que il
serra pris, il auera sa terre liuere a luy
mesme pur faire gree a le party de dette.
Et il puit vender tanque il est enprison &
sa vende serra bon & loyall.

Et sil ne face gree deyns le quarter dun an,
ou si soit returne que il nest troue, & sil
ne soit clerke, adonques le reconisee puit
auer briefe de chancerye que est appelle
Extendi facias, direct al toutes vicount lou
il ad terres dexteder ses terres & biens, &
ses byens a luy deliuer, & luy seiser en
ses terres, pur les tener a luy & a ses
heires & a ses assigners tanque le dette
soyt paye, & per cel temps il est tenannt
per statute merchant.

Et nota que en lestatute merchaunt, le
reconisee suera execution de toutes les
terres que le reconyasunce fayr, & vnques
puis per force se mesme lestatute.

Et nota que quaunt ascun waste ou de-
struction est fait per le reconisee, ses
executours, ou per celuy que ad son es-
tate, le ses executours aueront mesme la
ley com est suisdit de tenabt per elegit.

Et nota si tenaunt per lestatute
marchant tyent ouster son terme celuy

que ad droyt puyt suer enuers luy Venire

facias ad computandum ou entrer tantost
sicome sur le teanant per Elegit.

9 Rent service

24 Troys maners de rentes y sount cest
ascauouir rent seruice rent charge, & rent
secke. Rent seruice est lou vne home tient
dun autre per fealtie, & pur fayre suit a son
court, & rendaunt a luy vne certaine rent
per an pur touts meners de seruices.

Et nota que si le seignour soyt seisie
des seruice & rent auauntedits, & ils
soient aderere, & il distreine, & le tenaunt
rescue le distres il puit assise, ou briefe de
rescous. Mes il est plus necessarye que
briefe de Rescous pur taunt que per Assise
il recouera son rent & ses damages, mes
per cest briefe de Recous il ne recouera
mes les reprises & les dammages.

Et nota que si le seignour ne soit my
seisie del rent & seruice, & ils sount
aderre, & il distrayne pur eux, & le
tenaunt reprent le distresse, il ne puit my
auer assise, mes briefe de rescous, & ne
couient my al seignour de monstre son
droit.

Et nota que si le seignour ditreine son
tenaunt en socage pur seruice de chiuale
que il suppose destre tenus de luy, &
auowe pur mesmes le seruice en court de
Recorde il serrs charge per tiel seruice,
per Fynch. termino Hillarij Anno xlvj.

Et nota que si le seygnour ne puit mye
trouer dystresse per deux ans, il auera
vers le tenaunt briefe de Cessauit per bi-
ennium, ut ut patet per lestatute de
Westminster 2. cap.21. Et si le tenaunt
deuie en le meane temps & son issue
entre, le seygnour auera vers lissue briefe
dentre sur Cessauit, ou si le tenaunt alien,
le seigniour auera vers lalyenee lauauntdit
briefe. Mes si le seygnour ad issue &
deuie, & le tenaunt soyt en arrerage de dyt
rent & seruice de le temps le pyer del
issue & nemye en temps del issue, il ne
puyt mye distreyne pur arrerages en
temps son pier, & il nauera ascun auter
recouere vers le tenaunt ou ascun auter,
pur ceo que tiel aduantage est done pur le
ley al tenaunt. Et nota que rent seruices
est, a quel appent fealtie, mes a rent
charge & rent secke ne appent pas fealtie
mes il appent a rent seruice de common

droit.

9 Rent charge

25 Rent charge est lou home graunt
certeyne rent issant de ses terres ou
tenementes a vn auter en fee simple ou in
fee tayle, ou a terme de vye per fayt fur
condicyon, que q quel heure que le rent
soyt aderre, byen lyrra a le grantee ou a
ses heires ou assignes a distrayne en
mesmes les terres ou tenements.

Et nota que si le rent soit aderere, bien
list a le grauntee per election dauer briefe
dannuitie, ou il puit distrayner, & si le
ditres soit rescue de luy, & il ne fuit my

seisie adeuant, il nad my recouerie
forsque per briefe de Rescous, car le
distres primerment fait, ne done a luy
seisin, forsque sil happe le rent adeuaunt,
car sil fuit seisie del rent adeuaunt, & puis
le rent soit aderere, & il distrayne, &
rescous a luy soyt fait, il auera Asise, ou

briefe de Rescous.

Et nota, que cescun Assise de rent
charge & de annuel rent, & en briefe de
Annuitie, couyent a celuy que port le
briefe de monstre auaunt especyaltye, ou
auterment il ne maitenera assise, mes en
mort de auncestour ou Formedone en le
discender, & auters briefes ( en les geux
tytle est done ou comprise ) port de rent
charge, ou de annuel rent, nest my

besoigne de monstre especialtye.

Et nota que si home graunta rent charge
a vne auter, & le grauntee purchase le
moytye de la terre dount le rent est
issuant, tout le rent est extincte. Et si le
grauntee releasie a le grauntour parcell de
le rent, vncore tout le rent nest extincte.
Mes en rent seruice, le ley est auterment,
car non obstaunt que le seignior ad la
moity purchas de la terre, dount le rent est
issuant, vncore le rent nest pas extinct
forsque a le moitie, & la cause de
diuersitie est, pur ceo rent seruice puit
estre seuer a vn portion, mes ne my rent
charge.

Et nota que si rent charge soit graunt a

deux ioyntment, & lun releas vncore

lauter auera la moitie del rent. Et auxy si
lun purchase le moitie de le terre dount
rent est issuant, lauter auera le moitie del
rent de son compaignion. Et si le disseisor
charge le terre a vn estraunge, & le
disseisee port lassise & recous, le charge
est defeat. Mes si celuy que ad droit
charge la terre, & vn estraunge fayne vne
faux action enuers luy que nad droit et
recouera per default, le charge demurra.

Et nota que en case que vn purpartie
soit perenter deux parceners, & pluis terre
soit allot a lun que a lauter & celuy que ad
pluis de terre, charge sa terre a lauter, &
el happe le rent, el mainteynera assise
sans especialtie. Et si le grauntee auoit in
fee simple, ou en fee tayle, & ad issue &
deuie, si lissue port vn Formedon, ou
Assise de Mortdauncester, il ne serra
iames charge de monstre especialtie.

9 Rent secke

26 Rent secke est lou home tient de moy
per homage, fealtie, & auter seruices,
rendant a moy vn certeine rent per an, &
ieo graunt cest rent a vn auter, reseruant

a moy le seruice.

Et nota que en rent secke, si home soyt
seisie del rent, & le rent soit aderere, il ne
puit my distreine mes il aura Assise de

nouel disseisine.

Et nota que si rent secke soit graunt a
vne home & a ses heires, & le grauntour
deuye, le heire ne purra mye distrener, ne
recouera les arrerages de temps son piere,
sicome est auauntdit de rent seruice. Et en
mesme le maner est sdire en rent charge
ou annuel rent Mes en toutes les tentes
auauntdits lheire purroit auer pur
arrerages en son temps demesne tiel
auauntage come auoit son piere en sa vie.

Vide statutum 32 H, 8. 37

Et nota que in rent seck si home ne soit
sesie del rent, & il soit adderere, il est
sauns recouery, pur ceo que il suit son
folly demesne adeprimes quant le rent
fuist graunt a luy ou reserue, que il ne
prist my seisin del rent sicome vne denier
ou deux.

Et nota que home ne puit my auer
Cessauit per biennium ou auter briefe
dentre sur Cessauit pur nul rent secke
aderere per 2 ans, mes ils purrount
tantsolement pur rent seruice vt patet in
statute W.2. ca.xxj.

Et nota que en rent secke il couyent pur
luy que sue pur le rent secke pur monstre
fait al tenaunt, ou auterment le tenant ne
serra mye charge del rent forsque lou le
rent secke fuist rent seruice adeuaunt
cone en cest case, seigniour, mesne &
tenaunt, et chescun de eux tyent de auter
per homage et fealty, & le tenant del
mesne Xx.s. de rent, le seigniour paramount
purchase les terres ou tenements de le
tenant, tout le seignorie del mesne,
forspris le rent est extinct.

Et pur cest cause cest rent est deuenus

rent secke, & le rent seruice chaunge, car
il ne puit distreine pur cest rent. Et en ces
case celuy que demand le rent ne serra
iammes charge de monstre fait. Auxy en
briefe de Mordauncester, Ayle, ou Besaile
de rent secke, il ne besoigne de monstre
especialite pur ceo que ceux briefes de
possession comprehendont vn title deins
eux mesmes, cestascauoir, que launcestor
fuit seisi de mesme le rent, & continua son
possession, per cause de quel seisin le ley
suppose que est auxy auerrable per le pais.
Tamen quere car ascuns supposont que il
couient a sine force a monstre, auant fait,
pur ceo que rent secke est vn chose en-
counter common droit, auxibien come rent
charge. Mes en assise de Nouel disseisin,
& en briefe de Entre sur desseisine port
de rent secke, il couient de sene force de
monstre auaunt fait, pur ceo que rent
secke est vn chose enconter common
droit, sinon en le case suisdit, ou il fuit
rent service adeuant. Et Assise de Nouel
disseisin, & briefe dentre sur disseiseine
ne conteygne deins eux nul title, mes
supposant vn disseisin destre fait a le
plaintife, et de entendement del ley, le
disseisin ne done nul cause dauerrement
en counter common droit mes de sine

force il monstre auaunt especialtie.

9 Suit Seruice

27 Suit seruice est a vener a la Court, de

iij. semaignes en trois semajgne per an
entier, & pur ceo serra homedistraine &
nient amerce.

Suit real est a vener a la Court del
Leete, & ceo nest forsque ij foits en an, &
pur ceo home serra amerce, & non pas
distrayne.

